
Framkvæmdalýsing:

Sótt er um leyfi til þess að stækka og endurgera svalir íbúðar 0201 og að byggja nýjar svalir 
íbúðar 0101, pall og 9m2 útigeymslu við þríbýlishúsið að Sjafnargötu 10. 

Einnig er sótt um áður gerðar breytingar:
- skorsteinn hefur verið fjarlægður frá þaki og í íbúð 0101
- geymslurými hefur verið útbúið á þakhæð og er í eigu íbúða 0201

Teikningar eru að öðru leiti reyndarteikningar af áður gerðum breytingum inn í húsinu.

Svalir íbúðar 0201 eru endurgerðar og stækkaðar. Svalir eru steinsteyptar og hraunaðar 
með skrautlista eins og núverandi svalir. Handlisti er galvaniseraður og málaður hvítur.

Svalir íbúðar 0101 eru undir svölum efri íbúð á suð-austurhlíð. Svalir eru 3x3m. Glugga er 
breytt í svalahurð með gleri og póstum í samræmi við aðra glugga hússins. Svalirnar eru 
steinsteyptar, hraunaðar og með skrautlista eins og svalir efri hæðar. Sveigðar, 
steinsteyptar tröppur liggja frá svölum að nýjum sólpalli í garði. Pallur hvílir á lágum 
steyptum veggjum. Hæð palls er undir 0,6m.

Köld 9m2 útigeymsla með aðkomu frá norð-austri er undir svölum íbúðar 0101.

Hæðir nýrra handriða verða skv. núgildandi byggingarreglugerð.
900 mm á 1. hæð (fallhætta um hálf hæð) og 1100 mm á 2. hæð.

Leitast er við að halda í upprunalegt útlit og útfæra breytingar í sátt við upprunalega 
hönnun. 
Hár garðveggur er götumegin og eru breytingar lítið sýnilegar frá götu vegna hans.

Byggingarlýsing:

1. Lýsing eignarinnar - starfsemi

Húsið [MHL01] að Sjafnargötu 10 er þríbýlishús upphaflega teiknað af Sigmundi 
Halldórssyni. Fyrstu aðaluppdrættir af húsinu eru frá 1930. 

Húsið er steinsteypt, einangrað að innan og hraunað að utan. 
Stigar eru úr timbri, bakið á stigunum er múrað til að auka brunamótstöðu. 
Húsið samanstendur af kjallara og tveimur efri hæðum. 
Þak hússins er uppstólað timbur-sperruþak og stendur það ofan á steinsteyptri plötu. Þak 
er klætt með bárujárnsklæðningu. Allir gluggar og hurðir eru úr timbri. Húsið er kynt með 
hitaveitu. 

Tvöfaldur bílskúr [MHL02] er á lóðinni. Hann er teiknaður árið 1954 af Guðmundi H. 
Þorlákssyni.

Kjallari:
Aðgengi að kjallara er um útitröppur sem liggja niður að sameiginlegu stigahúsi. Þar inn af 
er kjallaraíbúð, sem samanstendur af tveimur herbergjum, stofu, eldhúsi, geymslu og 
baðherbergi.
Í kjallara er einnig sameignlegt þvottahús með inntökum pípulagna og geymslu. Inntök 
raflagna er í sameign. 

1. hæð (götuhæð):
Aðgengi að 1. hæð er um útitröppur en farið er upp um ca. hálfa hæð frá Sjafnargötu. Inn af 
sameiginlegu stigahúsi er íbúð 1. hæðar. Íbúðin samanstendur af þremur stofum, eldhúsi, 
svefnherbergi og baðherbergi. Nýjar svalir verða gerðar á austurhlið, frá þeim verður trappa 
niður á pall og þaðan aðgengi í garð. 

2. hæð:
Úr sameiginlegu stigahúsi er aðgengi að 2. hæð hússins. Þar er þriðja íbúð hússins. Sú íbúð 
hefur þrjú herbergi, eldhús með borðstofu og baðherbergi. Svalir eru á útvegg er snýr í 
austur. Þær verða nú endurgerðar.

Rishæð:
Á rishæð er lokað geymslurými með lágt til lofts. Aðgengi að geymslurými er um 
timburstiga (bakið á stigum er múrað til að auka brunamótstöðu). Stigi er búinn að vera í 
húsinu síðan það var byggt þó eldri teikningar sýni hann ekki.

Aðgengismál:
Frá götu er aðgengi að íbúð á hæð um tröppur við aðalinngang, ca. hálfa hæð upp. Einnig 
er inngangur að kjallaraíbúð um tröppur. Í húsinu er stigi á milli allra hæða. 
Húsið uppfyllir því ekki kröfur um algilda hönnun og aðgengi að íbúðunum er ekki mögulegt 
þeim sem nota hjólastól.

Endurbætt skráningartafla fylgir erindinu. Hún byggir á skráningartöflu sem gerð var fyrir 
húsið árið 1997. Hún hefur verið uppfærð/leiðrétt í samræmi skráningartöflu- útgáfu 5.02.

2. Götuheiti og númer
Sjafnargata 10, 101 Reykjavík  

3. Staðgreinir
Staðgreinir: 0-1-1196501 Landnúmer: L102657

4. Byggingarefni gólfa og útveggja
Aðalbyggingarefni hússins þ.e. gólfa og útveggja er steinsteypa.
Nýir byggingarhlutar: gólf og útveggir geymslu, svalir/þak geymslu og töppur og handrið 
verða einnig byggð úr steinsteypu. 
Yfirborð svala verður vélslípað og sílanborið.
Nýr pallur á jarðhæð hvílir á lágum steyptum veggjum. Hæð palls er undir 0,55m.

5. Byggingarefni þaks
Þak hússins [MHL 01] er hefðbundið uppstólað sperruþak ofan á steinsteypta plötu
Þak nýrrar geymslu verður steinsteypt plata.

6. Frágangur / klæðning útveggja og þakflata
Húsið er hraunað að utan og ómálað (dökkgrátt að lit)
Nýir húshlutar munu hafa sömu hraun-áferð og húsið sjálft.
Yfirborð þaks nýrrar geymslu verður vélslípað og sílanborið.

7. Gerð innveggja 
Innveggir í húsinu er ýmist hlaðnir eða úr timbri.

8. Litaval utanhúss
Húsið er hraunað og ómálað, það er dökkgrátt að lit. Gluggar eru hvítir. Hvítir sléttmúraðir 
fletir eru í kringum gluggaop og efstu partar handriða.
Nýir húshlutar munu hafa sama yfirbragð/frágang. Efstu hlutar handriða verða sléttmúraðir 
og málaðir hvítir. Handlisti á svölum annarar hæðar er galvaniseraður og málaður hvítur.

9. Gerð glugga
Gluggar og hurðir hússins eru úr timbri. Flestir gluggar hússins hafa nýlega verið 
endurnýjaðir skv. teikningum frá 2012.
Nýjar hurðir verða úr timbri með gleri og póstum í samræmi við aðra glugga hússins.

10. Klæðningar innanhúss - flokkur
Útveggir eru einangraðir að innan múrhúðaðir á vírnet.
Klæðningar nýbyggðra hluta innanhúss skulu uppfylla kröfur um klæðningar í flokki 1.

11. Einangrun sökkla og undir plötu
Gæði og gerð einangrunar sökkla og undir plötu aðalhússins liggur ekki fyrir. 
Nýir húshlutar verða einangraðir undir plötu og innan á sökkla með 100 mm 
plasteinangrun.

12. Einangrun veggja og þaka
Allir útveggir hússins eru einangraðir að innan. Þak er einangrað á milli sperra.
Útveggir og þakplata útigeymslu verða einangruð að innan með plasteinangrun. Ath.
nýja útigeymsla verður byggð sem "kalt rými" (18°C >Ti>10°) með einangrun í gólfi, þaki og 
útveggjum.

samkvæmt töflu 13.01 í byggingarreglugerð nr. 112/2012
fyrir (18°C >Ti>10°) 
helstu gildi:
Þak : 0,3 W/m2K
Veggir : 0,4 W/m2K
Gluggar (karmar, gler vegið meðaltal, k-gler) : 3,0 W/m2K
Hurðir : engin krafa

13. Lýsing lagnaleiða
Inntök pípulagna eru þvottahúsi kjallara, fyrir miðju húsi. Rafmagnsinntak er í norð-vestur 
hluta kjallarahæðar, í sameign hússins. Lóð- og láréttar lagnaleiðir eru í veggjum og 
gólfum. 

14. Upphitun
Húsið er hitað upp með fjarvarma. Miðstöðvarofnar eru almennt undir gluggum.
Íbúð á 1.hæð er með gólfhita.

15. Loftræsing
Loftun rýma er um opnanleg fög. Baðherbergi í kjallaraíbúð er með vélrænni lofræsingu. 

16. Brunavarnir
Bygging er á þremum hæðum (kjallari og 2 hæðir með risi).
Húsið er skilgreint sem Fjölbýlishús í notkunarflokki 3, steinsteypt og einangrað að innan.

Öll byrðarvirki hússins er a.m.k. EI60. 
Loft- og veggklæðningar innanhúss og utanhúss skulu uppfylla kröfur um klæðningu í 
flokki 1. 

Tvær óháðar flóttaleiðir eru út úr hverri íbúð (þegar nýjar svalir eru komnar). Flóttaleiðirnar 
eru annars vegar fram á gang og svo út á svalir. Nema í kjallaranum, þar sem íbúð er með 
flóttaleiðir gegnum björgunarop.

Í íbúðunum sjálfum verða stakir reyksynjarar með hljóðgjafa. Í stigahúsi skal vera stakur 
reyksynjari með hljóðgjafa.

Handslökkvitæki verða í byggingunni og skulu vera af viðurkenndri gerð.
Handslökkvitæki skal vera í hverri íbúð í notkunarflokki 3.

Reyklosun úr byggingunni er um opnanlega glugga og hurðir. 
Reyklosun úr stigahúsi er um opnanlegan glugga.

17. Kólnunartölur
Aðalhúsið er gamalt og ekki er vitað um kólnunartölur. 

18. Heildarstærðir hverrar hæðar í m2 og m3

Matshluti 01 m2 m3

Kjallari:       131,6 m2 344,8 m3

1. hæð:                116,8 m2   332,4 m3

2. hæð:                  116,3 m2    338,4 m3

Þak hæð:                  116,3 m2    115,0 m3

Matshluti 02 m2 m3

Bílskúr:       72 m2 187,2 m3

Húsastækkun (stækkar bara íbúðarhús MHL 01):
Matshluti 01 m2 m3

Brúttó stækkun 0,9m2 38,1m3

19. Heildarstærðir í m2 og m3

Samkvæmt meðfylgjandi skráningartöflu er húsið skráð:
 

Íbúðarhús [MHL 01]:   m2 m3

Brúttó stærð:    481,0 m2 1.156,9 m3

Birt stærð:    325,4 m2        831,3 m3

Bílskúr [MHL 02] m2 m3

Brúttó stærð:       72 m2 187,2 m3

20. Stærð lóðar
Lóðin er skráð 749,0m2 skv. fasteignaskrá og mæliblöðum. 

21. Nýtingarhlutfall
er reiknað svona : (325,4+72)m2 / 749,0m2 = 0,53

22. Fjöldi bílastæða 
Á lóðinni er tvöfaldur bílskúr [MHL 02]
Ekki er sýndur fjöldi bílastæða á lóða- eða hæðarblöðum.
Á lóð eru bílastæði fyrir tvö fyrir framan bílskúr. Hægt er að koma fyrir
fleiri bílum í innkeyrslu að bílskúr.    

• misræmi á milli málsetninga á teikningum & mælinga á staðnum skal bera undir arkitekt.

• misræmi á milli málsetninga á teikningum & mælinga á staðnum skal bera undir arkitekt.

